
A. DIE PIENK BOEKIE NR 90 - JUNIE 2010

Die Pienk Boekie is die nuusbrief van die vrouelidmate van die Ned. Geref Kerk in Noord-Kaapland. Dít verskyn kwartaalliks. 

Die 90 ste uitgawe van Die Pienk Boekie is tans by die drukpers. Dit sal eersdaags aan alle intekenaars gepos word.

Die Pienk Boekie ook op die internet beskikbaar. Jy kan hier klik om Die Pienk Boekie op die webbladsy van die Ned. Geref. Kerk in Noord-Kaapland te lees.

B. PADHERSTEL VOORBEELD VAN VERSOENING

Peet Simonis vertel hoe boere en hulle werkers self pad regmaak  - en daarvoor betaal het...

[image: image4.bmp]Op ’n slegte stuk pad tussen Ficksburg en Senekal het ek meer as 200 slaggate – klein en groot - getel oor ’n afstand van net ongeveer 100 meter! Party was groot en ander klein, maar die klem hier is op WAS – hulle IS nie meer nie, want 24 boere en hulle ongeveer 110 swart werkers het dit herstel. Dis ook nie net die 200 of so wat nou toe is nie - duisende ander slaggate is reggemaak oor ’n totale lengte pad van 20 kilometer. Dis in net meer as twee weke gedoen. Kenners skat dit sou ’n miljoen of dalk dubbel soveel gekos het as die Staat die werk moes doen – en hy kon nie.

Die boere kon dit vir R284,000 gedoen – arbeidskoste ingesluit, volgens mnr. Hannes Pretorius, een van die leiers.

’n Christen pad-ingenieur het raad gegee oor hoe om die werk reg te doen. Dit het 240 ton gruis en 44 dromme teer en meer as honderd sakke sement gevat om die gate toe te kry, maar toe die werk klaar was, het ’n man met by die veertig jaar kennis van padbou gesê: “Dis beter as wat ek dit sou kon doen!”

Hannes sê die Here het hom gelei om kos te maak vir al die boere en werkers. Hulle het elke dag saam ge-eet - dieselfde kos, maar op verskillende maniere berei volgens keuse. Dit het by die R30,000 gekos.

Die boere se besluit om self in te spring en die werk te doen, het gevolg na maande se vrugtelose vertoë tot die regering. Die antwoord was altyd – “Ons het nie die geld en die werkers om dit te doen nie!”

Terwyl die werk aan die gang was, is die hoof van die Regering se paaie-afdeling in die gebied genooi om saam met die boere en werkers te kom eet, maar wou nie kom nie. Die adjunk het uiteindelik gekom en verduidelik: “Ons was bang om te kom, want ons weet die boere vloek ons oor die paaie in so ’n toestand is – maar wat kan ons doen sonder geld, werkers en kundigheid? Maar nou was ek hier en toe ek sien in watter gees julle die dinge doen, het daar 'n groot klip uit my hart uit gerol...”

Een van die redes waarom ek vandag die storie vertel, is oor die “gees” waarin die werk gedoen is. Ek glo dit het sy oorsprong en suksesvolle afhandeling in Gees met ’n hoofletter.

Boere vertel dat die Here al lank werksaam is in die gebied. Baie kerke en geestelike bedienings het ’n rol gespeel. Die Here het ook vir ds. Petrus Grové gebruik. Hy is ’n nuwe sendeling in die gebied wat interkerklik werk. Een van die hoofaksente in sy bediening is gefokus op die krag, vreugde en vervulling as gelowiges hulle posisie in Christus begin verstaan en inneem. 

In ’n lewende verhouding met God wat daarop volg, verander die kind van God se hart, verstand en gees en dan hyself. Hy begin God se wil na letter en gees te doen. Dit het ’n positiewe invloed op die omgewing. Dis ook dan dat die boer sy werkers meer effektief met die Evangelie kan begin bereik sodat hulle ook verander.

Kinders van die Here wat die boodskap van hom en ander gehoor en begin leef het, het die begeerte gevoel om saam te kom en te bid. Daar is ook ander aktiewe gebedsgroepe in die omgewing. Van die boeregesinne is deur diep waters met familielede wat vermoor is tydens plaasaanvalle.

’n Ruk voor die padboubesluit, het ’n groepie boere nog ’n gebedsgroep gevorm op die plaas van Danie en Geertje Venter. Die groep kom elke weeksoggend sesuur bymekaargekom in ’n ou skoolgeboutjie op die plaas - en om daar te kom moet hulle juis oor die stuk teerpad ry wat van die slegste was.

Daar is gewoonlik so sewe tot tien wat saam bid, maar by geleentheid was daar al meer as twintig. Hulle bid nie net nie, maar deel ook hulle harte oor hoe die Here hulle lei en wat hulle voel belangrik is. 

’n Kerngroep van biddende boere uit hierdie en ander groepe was onder die wat die padbou-projek in erns begin bespreek het. Hulle invloed het soos suurdeeg gewerk. Ander gelowige boere wat nie deel van die bidgroep was nie, het ook besluit om met die projek te help en het uiteindelik ’n groot aandeel gehad om die pad reg te maak.

Ek verduidelik wat hier gebeur het in besonderhede, want ek glo dis belangrik om die Here se voetspore in die saak te sien en te probeer volg. Wat hier gebeur het, kan uitkring na ander dele van die land. 

Hier is ’n klomp boere wat dienaars geword het – net soos Louis Wilsenach anderdag gesê het moet gebeur in hierdie moeilike dae en tye. Ek wil byvoeg dat iets soos hierdie padbouprojek net in die regte gesindheid gedoen kan word as gelowige deelnemers vooraf in ‘n lewensveranderende verhouding met God begin kom.

As die herstel van paaie en rioolwerke en wat ook al verder deur vrywillige helpers in ’n verkeerde gees aangepak word, sal dit meer kwaad as goed doen. 

Dis nie die regte gees om die verantwoordelike owerhede net te wil verkleineer, verneder en beskuldig in die trant van: “Julle is sommer gemors wat niks kan regdoen nie – kom ons wys julle hoe!” 

Maar dit kan die begin wees van ‘n regtige “nuwe” Suid-Afrika as foute in ’n konstruktiewe, opbouende manier onder oë geneem en dan saam en afsonderlik in n gees van liefde en geloof prakties aangedurf word.
Daar moet geen plek wees vir die geldmaak-god en eie-koninkryk bou nie.

Daardie boere van Ficksburg gee die Here die eer daarvoor dat hulle so ’n groot werk in so ’n kort tyd en so goedkoop en deeglik kon doen. Sê een van die ander leiers daar – Friedl von Maltitz: “Boere en mense in ander beroepe regoor die land kan meer dikwels helpende hande uitsteek na die owerhede wat nie die oral die mas opkom nie. En die owerhede kan gerus die hulp aanvaar van mense wat kan help. Saam kan ons baie vermag in belang van almal in ons land!” 

(Oorgeneem uit OosKaap eNuus - nr 21 - 23 Julie 2010)

C. VAKATURE NED. GEREF. KERK KAMEELBOOM – TERMYN-KONTRAK POS: LERAAR

Gemeenteprofiel
Die NG Gemeente Kameelboom is ’n plattelandse gemeente wat geleë is in Tosca in die Noordwes Provinsie. Die gemeente bestaan uit plus minus 160 belydende lidmate en 45 dooplidmate .Die gemeente het ook twee bedieningspunte wat 45km uit mekaar geleë is. Die hoof inkomste is van beesboerdery en ook besproeiing. Die gemeente plaas onder andere klem op gemeenskapsbetrokkenheid.
Kandidate
Enige gelegitimeerde proponent, predikant of emeritus van die NG Kerk, wat bereid is om ’n 3 jaar kontrakbasis (wat moontlik verleng kan word), in diens van die Here, saam met die kerkraad te werk, is welkom om aansoek te doen.
Posbeskrywing
•
Artikel 9 en soos ooreengekom.
•
Passie vir God, Sy woord en Sy mense.
•
Skrifgetroue prediking.
•
Gereelde huisbesoek.
Vergoeding
· Billike vergoeding wat die riglyne van die sinode in ag neem en byvoordele sal onderhandel word, en sal jaarliks hersien word.

· Gratis inwoning in groot Pastorie

Aansoeke
•
Moet vergesel word van ’n volledige CV (Nie langer as 4 A4 bladsye)
•
Kontak besonderhede van drie referente.
•
Kandidate moet beskikbaar wees vir ’n preekbeurt en onderhoud.
•
Aansoeke kan gerig word aan:
Per pos
Die Skriba, Posbus 7, Tosca 8618
E-pos
nicolmuller@vodamail.co.za
Faks
0865930233
Navrae
Nicol Muller (Skriba) 082 944 0704
Giel Theron (Hoof Ouderling)  082 542 9200 / 082 744 5166 

Ds. W van Zyl (Konsulent) 053 9363001 / 082 873 0621

Ds. W Jordaan (Aflos) 053 9330007 / 082 297 3618

Sluitingsdatum van aansoek: 14 September 2010

(Mnr. Nicol Muller: skriba Ned. Geref. Kerk Kameelboom)

Terug na inhoud



D. SUID-OOS ASIË HUB

Dit was ‘n voorreg om onlangs 3 lande in Suid-Oos Asië te besoek en betrokke te wees by aksies van die plaaslike kerk. Tien van ons het Oos-Maleisië, die Filippyne en Viëtnam besoek.

By ’n hospitaal in Manila (Filippyne) het ons die voorreg gehad om die evangelie met pasiënte te deel. Ons kon vir ’n paar kinders – wat elk een oog weens kanker verloor het - geldelik help sodat die hospitaal vir hulle kuns-oë kon voorsien. Onvermydelik het daardie ou-ou lied by ’n mens opgekom: “Tel jou seëninge, tel hul een vir een...”

In Sarawak (provinsie van Maleisië) het ons onder andere verskeie eredienste gehou, “Longhouses” in die oerwoud besoek en die mense daar met die evangelie bedien. Mens was net weer getref deur die mense se geweldige waardering aan erkenning en liefde teenoor hulle. Ons word elke keer soos ere-gaste behandel.

Die gebedstoer saam met Viëtnamese was vir almal weer ’n besondere hoogtepunt. Om vir 4 dae die beperkte ruimte van ’n bus (wat ons spesiaal gehuur het) te deel met mense wat sonder voorbehoud voluit vir Jesus leef, is iets wat jou elke keer weer en weer tref: Die Heilige Gees se leiding is ’n leefwyse...

Die Suid-Oos Asië HUB is uiteindelik geregistreer as ’n Nie-winsgewende Organisasie (NPO), volledig met ’n registrasie nommer (077-088-NPO). Dit beteken dat ons met vrymoedigheid fondse kan ontvang en aanwend soos die SOA HUB-grondwet dit stipuleer.

Bid asb. vir die volgende sake:

1. Dat die Here die werk wat ons in bogenoemde 3 lande gedoen het, sal laat vrug dra.

2. Vir seën op alle sendelinge (en hul gesinne) wat in SOA werk.

(Ds. N Kriek: taakspan vir wêreldsending – sinode van die Ned. Geref. Kerk in Noord-Kaapland)

E. TJEKBETALING AAN DIE ONTVANGER VAN INKOMSTE – NUWE REËLING
Neem asseblief kennis dat wanneer ’n betaling deur middel van ’n tjek gemaak word, die tjek die naam “South African Revenue Service” en nie die afkorting “SARS”, moet vertoon.

Die ontvanger skryf:
Pretoria, 17 March 2010 - From 1 April 2010, the South African Revenue Service will NO LONGER accept cheque payments made using the abbreviation ‘SARS’. All cheques must from 1 April 2010 be made out to “South African Revenue Service”. 

This decision has been taken as part of the ongoing efforts by SARS and the banking institutions to limit the opportunities for fraudulent activities as well as decrease possible losses due to similar account names. 
Lees op die web wat die Ontvanger sê deur op die volgende skakel te klik http://www.sars.gov.za/home.asp?PID=54515&ToolID=2&ItemID=56502
As jy ’n “verkeerde naam” (SARS) op die tjek invul, kan dit veroorsaak dat jou betaling, bv. BTW ens. nie teen die teikendatum deur die Ontvanger ontvang word nie... met ’n gepaardgaande boete!

F. 120 JAAR DANKFEES – NGK MTHATHA

Die naweek van 11 – 12 September 2010 hou ons fees in die NGK Mthatha om die Here te dank en te loof vir 120 jaar wat Hy die gemeente van die NGK Mthatha in stand gehou het.

Ons hou die Saterdag aand ’n Bybelse ete en Sondag vier ons saam Nagmaal. 
Die komitee wil graag alle oud lidmate en oud leraars uitnooi om die Here saam met die huidige lidmate van die NGK Mthatha daardie naweek te kom loof. Kontak asseblief vir Nicolene Alexander by 083 476 0538 of by puffin@telkomsa.net om voor 31 Augustus te bespreek vir die Bybelse ete op 11 September.  Sodra ons van u hoor, sal ons verdere inligting soos verblyfreëlings en die program aan u verskaf.

Ons sien daarna uit om u weer saam met u hier in die gemeente die Here te dank.

(Ds. Willem Botes - NGK Mthatha)

Terug na inhoud



G. MOEG VIR DOKUMENTE MET SPELFOUTE!

Ek het verskeie navrae gekry: “Gee raad met speltoetsers... ons is raadop met dokumente en aankondigings in die kerk wat wemel van die spelfoute”.

Vanaf 2008 is daar ’n gratis speltoetser beskikbaar, nl. WSpel.
WSpel se webbladsy sê:
“Het u ’n probleem met die rooi strepe wat in u Afrikaanse briewe en dokumente voorkom? Is dit nie ongelooflik hoe maklik ’n mens ’n spelfout raaksien eers nadat die dokument versend is nie? ’n Verdere ergernis is wanneer ’n mens woorde korrek in Afrikaans tik, maar dan verander Microsoft se spelfunksionaliteit dit outomaties na 'n Engelse woord! (Assistent verander na “Assistant”, ens.)
WSpel los hierdie en ander probleme op! WSpel bied ook ’n maklike oplossing om woorde met skryftekens in enige Microsoft Office-dokument te tik sonder om die lastige Alt-kodes te gebruik. Daarby kan alternatiewe spellings van woorde vinnig en maklik met net een klik van u muis gevind word!

Dis alles gratis, want WSpel is gratis vir almal!

WSpel is ten volle hersien, en voldoen aan die neergelegde reëls van die jongste Afrikaanse Woordelys en Spelreëls (AWS) ten opsigte van woorde se spelling, skryftekens, afkortings en koppeltekens. Daar is ook voorsiening gemaak vir alternatiewe spellings. Ou spelwyses van woorde soos pepsine, okside, aspirine, odysee, ens. is verwyder, en dit kom dus nie meer in die speltoetser voor nie.

Daar is tans meer as 431,000 woorde in die WSpel-woordelys! Daarby is WSpel-makro’s ontwikkel wat handel met afkortings, koppeltekens, anglisismes, skryftekens, ens. en wat foute d.m.v. die “AutoCorrect” funksie in Microsoft Word outomaties korrigeer.
Ons doelwit is om die omvattendste en gebruikersvriendelikste speltoetser in Afrikaans daar te stel...”
Om die speltoetser af te laai klik op WSpel
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.wspel.co.za/]

H. VROUE-PREDIKANTE IN DIE NG KERK: 20-22 SEPTEMBER 2010

Vroue-predikante is vir die eerste keer tydens die 1990 algemene sinode tot die amp toegelaat. Dit is 20 jaar gelede!

Om dit te gedenk het die NG Kerk in 2000 ’n 10-jaarbyeenkoms gehad. Sedertdien het enorme veranderinge plaasgevind en daar is talle nuwe stories om te vertel. ’n Nuwe verhaal van hoop het ontvou.

Daarom word ’n byeenkoms beplan om die unieke bydrae en groei van vroue-predikante in die kerk te vier. Tydens die geleentheid sal waardering betoon word aan baanbrekers uit die verlede (mans sowel as vrouens). Tyd word ingeruim om na roepings-en bedieningsverhale te luister, maar die hooffokus val op die viering van roeping.
Wanneer
20-22 September 2010

Plek
Pure Joy gastehuis-Konferensiesentrum, Kameeldrif (net buite Pretoria)
Fasiliteerders
Frederick Marais en Elize Morkel

Enige persoon is welkom om hierdie geleentheid by te woon.

Indien u meer inligting benodig of plek wil bespreek - kontak Kotie Wright by die kantoor van die algemene sinode kotiew@ngkerk.org.za
(Rinel Hugo - kantoor- en projekbestuurder algemene sinode)
Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

